Համագործակցություն` Ասիական զարգացման բանկի հետ Կոշտ կենցաղային թափոնների կառավարման ոլորտում
Ծրագիր` «Հայաստանի բնակավայրերի աղբահանության և սանիտարական մաքրման ազգային ռազմավարության մշակում»
ՀՀ կառավարության 2011 թվականի հունիսի 10-ի «Սևանա լճի ավազանում աղբավայրերի տեղաբաշխման գլխավոր ուրվագծի հաստատման մասին» N 22 արձանագրային որոշման 2-րդ կետի հանձնարարականի համաձայն` ՀՀ քաղաքաշինության, ՀՀ էկոնոմիկայի և ՀՀ տարածքային կառավարման նախարարությունների Ասիական Զարգացման Բանկի հետ վարած բանակցությունների արդյունքում սկիզբ է առել Հայաստանի բնակավայրերի աղբահանության և սանիտարական մաքրման ազգային ռազմավարության մշակման ծրագիրը` 700.000 ԱՄՆ դոլար արժողությամբ: 

Ծրագրի համակարգող է հանդիսանում ՀՀ տարածքային կառավարման նախարարությունը` ՀՀ քաղաքաշինության նախարարության աջակցությամբ: 
ՀՀ քաղաքաշինության նախարարության առաջարկությամբ կոշտ թափոնների կառավարման ազգային ռազմավարության շրջանակներում որպես առանձին բաղադրիչ առաջարկվել է նաև մշակել հանրապետությունում նոր աղբավայրերի և համապատասխան ենթակառուցվածքների ստեղծման ծրագրային առաջարկներ:

Ծրագրի շրջանակներում արդեն իսկ մշակվել է «Կոշտ թափոնների կառավարման ազգային ռազմավարությունը», համաձայն որի նախատեսվում է հանրապետությունում կառուցել ժամանակակից նորմերին և ստանդարտներին համապատասխան 5 սանիտարական աղբավայրեր և 14 վերաբեռնման կայաններ: 

